
I Gusti Putu Antara









sesai, dot matempuh maperang maoran getih nglawan musuh. Yadin lampus utawi mati tuara inget tékén somah buin. Wireh ané mawasta ksatria kinucap manut sesanan sang sujati wong ménak mungguh ring daging lontaré kuni sakadi tetamian lawas. Sesanan wong menak sane becik mamuatang gumi, mindrihang ngrajegang karahayuan, satia ring wacana, miwah makarya gurni landuh.

Nanging, jani i raga lakar ngrereh kakasuban di guminé apanga ada anggon dalih nglamar sang manik ring puri sané maparab Déwi Suritangsu. Déwi kasub sakadi bulan saking Sérang lintang linuwih madué parisolah lintang
ageng. Malarapan antuk polih kakasuban punika, ida sané patut pisan katindihin olih nira, Cokorde Darma!"

Kedeh pakayunan Cokorde Darma pacang nilar puri ring tepengan tengah wengi punika. Ida sigra sayaga raris ngambil sanjata miwah tamiang lantas ngrereh kudané ané madan I Cograh, palinggihan ida anggén ngiderin gumi.


Ida lunga nilar puri, ninggal kadang sakulawarga, miwah sakadatwan. Ida dot pisan kasengguh ksatria linuwih tur mangda sinah ring pamargian. kekasubang olih saluiring jagat. Kengin mélanin anak istri, pinih utama Déwi Ratih sane ngrasuk ring pakahyun idané sadina-dina. Ida uning durung wénten ksatria sakadi mungguh ring lontar seneng mapitulung sakadi laksanan ksatria sané maparab Cokorde Darma. Taler sampun inucap durung naénin wénten ksatria nyahjah gumi ngawé kakasuban jagat.

